
- Hivuliqni ubluini June 2018-mi hanaliqhimayaquut POLAR-kut hiniktaqvikhaat tunungata 
hinaani Iqaluktuutiap nunat naunaipkutiani 69.217607°-mi, -104.926355°-milu, 
Amiriviuluaqtuni Nunani (IMA) CHARS-kut Ilituqhaiviani Naunaiyaivianilu Nunami.  

- Atauhiq Uquaqmiuvikhaq 14-fiiguyuq Polar Dome-guyuq kaimaluriktunuaq, unalu 14-
fiiguyuq Weatherhaven-guyuq tupiq napaqhimayuq talvani inikhami. Uyaraqaqniganik 
tupiqaqvikhaq, munariyaaganilu nunainaq, malruuk hanahimayuk qiyuqmik 
tungaviqaqtuuk palaivumik (Piksauyuq 1). 

- Ukiuraaluk atuni tuupqit napagaugitut hiniktaqvikmi, hiniktaqvigiyaugitulu tupiqaqvikmi 
atuqtilugu 2018 maniqamiutilugit. Malruuk napayuuk, kihiani, havakviuluaqtuk 
uquaqmiuvigiyauvlutiklu ubluani maniqamiitilugit pijutiqaqtunik ilituqhautiptiknik IMA-
mi. Polar Dome-guyuq ikpatiqaqtuq, ikhivautaniklu, hiuqyukmiklu. 

- Tamakmik Uquaqmiuviik 14-fiiguyuq Polar Dome-guyuq, 14-fiiguyuqlu Weatherhaven-
guyuq tupiq talvaniiginaqtuuk auyaap avataanut maniqami, ukua ukiumi 
uquaqmiuvigiyauyaagani, tamaqmik POLAR-kuni havaktunit, Iqaluktuutiaqmiutanilu. 

  
Upalugaiyautit 2019-mi  
 
Ukiumi tatqiqhiutini atulihaaqtilugu 2019, malruuk hanahimayuk POLAR-kut tupiqaqvia 
upaluqnaqtuqaqat uquaqmiurigiyaagani tamaknit POLAR-kuni havaktunit, 
Iqaluktuutiaqmiutanilu. Atuliqaat May 2019-mi, POLAR-kut tupiqaqvia upalugaiqhimaniaquq 
aulaqtiriagani auyami maniqamiitaami ihivriuqhugit ihuaqhaqhugilu ahiruqtuqaqniqat napayunik 
qanuriliniginik ukiumi. 
 



June-mi 2019-mi, auyami maniqami hulijut aulaqtiriaqniaqtuq tupiqaqvikmi. Ukiuraaluk atuni 
tuupqit napaqtitauniaqtut tupiqaqvikmi. Niglaumavikhaq, qiqitiivik, igniqviklu iliyauniaqtut 14-
fiinik takiniqaqtuq Weatherhaven-guyumi. POLAR-kut atuqhimaaqniaqtut maniqami hulijutinik, 
qafilu pulaaqtukhat ilituqhaiyit naunaiyaiyit, aniguqhiyukhat ilihaqtut, ukualu ukiuqtaqtumi 
ilihaqtut qainiaqtut Iqaluktuutiamut ilituqhaiyaamikni. Amigainiqhat ukua ilituqhautini hulijutit, 
ukualu atuqtauliqtut naunaiyainikut ilituqhautit tunungata hinaaniituut Iqaluktuutiami IMA-mi. 
Aanigitaagani ihuaqtilugulu, ilagit ilituqhaiyit iniqaqniaqtut tupiqaqvikmi haniani ukua 
ilituqhaiviit amiriviuyulu inigiyaini. 
Ilituqhainikut havaat ilaqaqtuut ukuniga: maniqami hunaqaqniganik uqauhiqmik 
nunauyiuqniqmiklu, kumaruvaluit amiriniginik, tahiq naunaiyaqniganik, munariniginiklu 
atuliqniginiklu ilituqhainikut igilrutit imaitut hilaliqiviit, qiqumaniginik nunap ilituqhautit, 
kuuktuni ilituqhautinik, hilamiklu ilituqhautinik napaqtinik. Ilituqhaiyit qainiaqtut aulaqpaklutiklu 
auyami; qulinik inuknik amigaitqiyaulimagitut tupiqaqvikmi atautimi. Inuqaqataqniaquuqtuq 
hitamanik talimanut inuknik. 
 

 
Piksa 1. POLAR-kut tupiqaqviat Iqaluktuutiami tahiqmi auyami 2018-mi  


